
ЭҐСИЭЛИ
1935 сыл алтынньы 5 
күнүгэр төрүттэммитэ

1996, 2005, 2009 сылларга 
«Сыл бастыґ хаЇыата»Нам улууЇун хаЇыата

«Норуот 
 күүЇэ — 
көмүөл 
 күүЇэ!»

12+

2016 сыл
Атырдьах ыйын

9 күнэ
Оптуорунньук
№ 90 (10485)

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Улуустааҕы тыа хаһаайыс-

тыбатын управлениета атырдьах 
ыйын 4 күнүнээҕи оперативнай 
иһитиннэриитинэн, улуус үрдү-

нэн барыта 677 трактор, 530 зве-

но (195 — механизированнай, 315 
- механизированнай аҥардаах, 8 
- көлө-илии, 12 -илиинэн), уоп-

сайа 1620 киһи ходуһаҕа оттуу 
сылдьаллар. Барыта 5140 га сир 
охсуллубутуттан 4704 тн от кэ-

биһиллибит, рулоннаммыт. Ол 
уопсай былаантан 13,4% туолбут. 
Былырыын баччаларга улуус үр-

дүнэн былаан 35,6%, ол иһигэр 
ТХПК-ларга — 24,3%, бааһынай 
хаһаайыстыбаларга — 45,7%, кэ-

тэх хаһаайыстыбаларга — 32,9% 
туолбут. Мантан көстөрүнэн, бы-

лырыыҥҥы көрдөрүү үс гыммыт 
биирэ эрэ туолла.

Нэһилиэктэр былааннарын 
толорууларын көрдөххө: Үөдэй 
9,3% (318 га-281 тн), 1Хомустаах 
16,3 % (635 га-420 тн), Партизан 
8,8% (270 га-234 тн), Никольскай 
23,5% (410 га-331 тн), Хамаҕат-

та 10,5% (227 га-250 тн), Хатыҥ 
Арыы 3,1% (164 га-122 тн), Бөтүҥ 
3,3% (239 га-71 тн), Түбэ 32,4% 
(575 га-473 тн), Арбын 13,5% (167 
га-156 тн), Көбөкөн 14,3% (140 
га-142 тн), Фрунзе 17,1%, (170 
га-70 тн), 2 Хомустаах 5,9% (142 
га-162 тн), Искра 7,2% (28 га-42 
тн), Таастаах 19,5%, (124 га-248 
тн), Салбаҥ 22,4% (355 га-374 тн), 
Ленскэй 27,8% (439 га- 370 тн) то-

лордулар.
Уопсай улуус ТХПК-ларын 

туспа таһаардахха, 34 трак-

тор, 19 звено (6 — механизиро-

ваннай, 11 - механизированнай 
аҥардаах, 2 көлө-илии звенола-

ра), уопсайа 52 киһи ходуһаҕа 
тигинэччи үлэлииллэр. 397 га 
сир охсуллубут, 312 тн от кэби-

һиллибит, рулоннаммыт, уопсай 
былаантан — 9 %.

Бааһынай хаһаайыстыбалар-

га уопсайа 249 трактор, 154 зве-

но (95 — механизированнай, 50 
- механизированнай аҥардаах, 
2 - көлө-илии, 7 - илии звенола-

ра), уопсайа 482 киһи ходуһаҕа 
үлэлииллэр. 2471 га сир охсул-

лубут, 2084  тн от кэбиһиллибит, 
рулоннаммыт, уопсай былаантан 
— 18.29%.

Кэтэх хаһаайыстыбаларга 
уопсайа 394 трактор, 357 звено 
(94 — механизированнай, 254 - 
механизированнай аҥардаах, 4 
- көлө-илии, 5 - илии звенола-

ра), уопсайа 1086 киһи ходуһаҕа 
оттуур. 2272 га сир охсуллубут, 
2308 тн от кэбиһиллибит, ру-

лоннаммыт, уопсай былаантан 
— 11,3%.

Нэһилиэктэртэн Түбэ, Лен-

скэй, Никольскай, Модут, Салбаҥ 
инники күөҥҥэ иһэллэр. Оттон 
мөлтөх көрдөрүүлээхтэринэн 
Бөтүҥ, Хатыҥ Арыы буолаллар.

Сиилэс уонна сенаж бэлэм-

нэнэ илик.
Анастасия 

КОРЯКИНА 

Чулуу уолбут Максим Ки-

рович Аммосов эһиил төрөө-

бүтэ 120 сылын бэлиэтиэхпит. 
Үбүлүөйдээх тэрээһин үлэлэ-

рэ билиҥҥиттэн саҕаланны-

лар. Ол курдук, ааспыт нэдиэ-

лэҕэ биллиилээх суруналыыс, 
М.К. Аммосов аатынан ХИФУ 
филологическай факульте-

тын кафедратын сэбиэдиссэйэ, 
«Илин» сурунаал кылаабынай 
редактора О.Г. Сидоров кэргэ-

нинээн Лена Алексеевналыын, 
П.А. Ойуунускай балта, поэтес-

са Е.В. Слепцова — Куорсунна-

ах кэргэнинээн Лукин Андриян 
Васильевичтыын кэлэн, улуус 
баһылыгын А.П. Атласовы 
кытта көрсөн, кэпсэтэн барды-

лар. Төгүрүк остуолга баһылы-

гы бастакы солбуйааччы И.И. 
Сивцева, Хатырык баһылыга 
А.М. Пинигин, кыраайы үөрэ-

тээччилэр И.З. Кривошапкин, 

Т.П. Никонов, Хатырык му-

зейын директора А.В. Кирил-

лин, улуустааҕы библиотека 
директора М.Р. Софронова 
кыттыыны ыллылар. «Жизнь 

замечательных людей» диэн 
биографическай кинигэ сери-

ятыгар Максим Аммосов ту-

һунан суруйарга матырыйаал 
хомуйаллар эбит. Кинигэ хай-

дах буолуохтааҕын, хас экзем-

плярынан тахсыахтааҕын, оло-

ҕун кэрдииһигэр ханнык өй-

дөммөт, булкуурдаах түгэннэр 
баалларын о.д.а. ырытыстылар, 
санаа атастастылар. Кэпсэтэн, 
сэһэргэһэн баран, улууспут 
киинигэр Аммосов болуосса-

тын кэлэн көрдүлэр уонна Ха-

тырыкка айаннаатылар.
Уруккуну хасыһан, улуу 

киһи туһунан ылла да суруй-

арга уустук. Онон сиэри-ту-

ому толору тутуһан, сирит-

тэн-уотуттан көҥүл ылар на-

адалаах курдук. «Аччыгый 
Арыы» диэн Максим Аммосов 
төрөөбүт-үөскээбит алааһыгар 
тиийэн, сири-уоту аһаттылар. 
Баһылык А.М. Пинигин аал 
у о т у  о т т о н ,  а й ы ы л а р т а н 
көрдөстө. Сиэр-туом сиппитин 
кэннэ, монумеҥҥа өйдөбүнньүк 
хаартыскаҕа түстүлэр.

Ол кэннэ Хатырыкка тии-

йэн, Максим Кирович аатынан 
музейы көрдүлэр-иһиттилэр, 
туһалаах, наадалаах буолуо 
диэбит докумуоннары, хаар-

тыскалары хаһыстылар. Атах 
тэпсэн олорон Аммосов олорбут 
олоҕун, сүҥкэн үлэтин, ханнык 
архыыптары хасыһан чопчу 
хоруйдары булуохха сөбүн 
туһунан бэрт интэриэһинэй 
кэпсэтиһии таҕыста. О.Г. Си-

доров салгыы кэлэн хасыһыах, 
сиһилии үөрэтиэх буолла.

А. СОЗОНОВА

 АММОСОВ АЛААҺЫГАР

Оттооһун — 2016

БЫЛЫРЫЫҤҤЫ 
КӨРДӨРҮҮ 

ҮС ГЫММЫТ 
БИИРЭ ЭРЭ

«Эµсиэли» хаЇыакка 
2016 сыл иккис аµарыгар 
электроннай сурутуу ыытыл-

лар. Редакцияіа кэлэн дуога-

бар түЇэрсиллэр, сурутууну 
төлөнөр, электроннай по-

чта аадырыЇа тиксэриллэр. 
ХаЇыат PDF форматынан 
ааіааччыга тиэрдиллэр.

6 ыйга — 210 солк.,
3 ыйга — 105 солк.,
1 ыйга — 35 солк.

Х а һ ы а т  и н д е к с э т э  — 
Р0005, нэдиэлэіэ иккитэ (оп-

туорунньук, бээтинсэ) тахсар.

БОЛҔОЙУҤ! 
ЭЛЕКТРОННАЙ 

СУРУТУУ

Үтүө киһи аата үйэлэргэ 
умнуллубат

Субуотаҕа правительство 
председателин бастакы сол-

буйааччы П.Н. Алексеев уонна 
улууспут куратора С.М. Гурьева 
тахсан, нэһилиэктэргэ сылдьан, 
үлэни-хамнаһы билистилэр. Он-

но грант ылбыт саҥа саҕалааччы 
фермердэр үлэлэрин сэргээти-

лэр, ол курдук, быйыл 9 хотон ту-

туллан үлэҕэ киириэхтээх. 2 Хо-

мустаахха «Нүөлэй» сайылыгар 
фермер Новгородова 150 төбөҕө 
хотон тутуутун түмүктээн эрэр.

*  *  *

Бу сырыыга «Озернай» квар-

талы ситэриигэ 2 мөл. солк. эбии 
ыларга кэпсэтии барда. Маны 
таһынан комбикормовай собуо-

ту үүт бородууксуйатын пере-

работкатыгар уларытыы быһаа-

рылынна, оборудованиетыгар, 
реконструкцияҕа 15 мөл. солк. 
көрүллүөҕэ.

*  *  *

Ааспыт нэдиэлэҕэ үөрэҕирии 
министерствотын видео-конфе-

ренциятыгар оҕо садтарыгар уо-

чараты суох оҥоруу, үөрэҕирии 
объектарын бэлэмнээһин тула 
кэпсэтии барда. Билиҥҥи ту-

ругунан үөрэҕирии 13 объега 
приемканы ааста, атырдьах ый-

ын 23 күнүгэр барыта ситиэх-

тээх. Улуус баһылыга Роспо-

требнадзор тута кыаллыбат 
итэҕэстэргэ (баһаарынай баахтар 
о.д.а.) олуйсубакка, приемканы 
оҥороллоругар сүбэлээтэ. Намҥа 
2 №-дээх оҕо-саад, дьиэтэ тэл-

лэйдэнэн, үлэлээбэт чинчилэннэ.
*  *  *

«Намкоммунтеплоэнерго» 
кыстыкка бэлэмнэнии үлэлэрин 
ыыта сылдьар. 2 Хомустаах-

ха ититэр ситим ситэриллибит, 
Намҥа 3-с квартальнай котель-

най реконструкцията барар, саҥа 
котеллар Красноярскайга кэл-

биттэр. Балаҕан ыйын 9 күнүгэр 
бары котельнайдар итиини биэ-

риэхтээхтэр. 
*  *  *

Роспотребнадзор иһитин-

нэрбитинэн, 10 инфекцион-

най түбэлтэ бэлиэтэммит, ман-

тан 3-һэ-сэбиргэхтэтии, 3-һэ-
ыттарга ытыттарыы, 1-сифи-

лис о.д.а. Иркутскай баһаарын 
б у р у о т у т т а н  д о р у о б у й а ҕ а 
эмсэҕэлээһин тахсыбата. Үөрэх 
объектарын приемкаларыгар 
медосмотрдар графиктарын 
кэһии бэлиэтэммит. Хамаҕатта-

ҕа спортсаалаҕа оҕолору үөрэтии 
көҥүллэммэтин иһитиннэрди-

лэр.
*  *  *

2018 с. улууска тутуу тэрил-

тэтэ үлэтин саҕалаабыта 65 сы-

ла бэлиэтэниэхтээх, онно кинигэ 
бэлэмнииргэ этии киирдэ. «Озер-

най» квартал суолун-ииһин ас-

фаллааһын түмүктэммит, ман-

тан салгыы силигэ ситэн, балаҕан 
ыйын 15 күнүгэр аһыллыахтаах. 

*  *  *

Статистика управлениета 
иһитиннэрбитинэн, тыа хаһаа-

йыстыбатын биэрэпиһигэр баа-

һынай хаһаайыстыбалар 102%, 
кэтэх хаһаайыстыбалар 96% 
хабыллыбыттар. Сүөһү, сылгы 
ахсааныгар статистика дааннай-

дарыгар сөп түбэсиһии буолбут, 
ол эрэн, оҕуруот, атын да ыһыы 
иэнэ лаппа кыччаабыт. Ол кур-

дук, Хатыҥ Арыы нэһилиэгэр 
стат. дааннайынан 39 га көстөр, 
биэрэпискэ 12 эрэ га этиллибит. 
Атырдьах ыйын 29 күнүгэр би-

эрэпис докумуоннарын Госком-

статка туттарыллыахтаах. 
Бэлиэтэннэ В. КАСЬЯНОВ

Оччотооҕута оскуолаҕа ки-

ирэ илик оҕолор этибит. Ыл-

дьааны сылдьар ыалдьыт, хо-

нор хоноһо курдук саныырбыт. 
Аҕабыт кини кэллэҕинэ үөрэрин, 
«убаай Ылдьаа» диэн истиҥ-

ник ытыктаан ыҥырарын оҕо 
таайыгас сүрэҕинэн дьоммуту-

гар олус чугас, күндү киһи буо-

ларын сэрэйэрбит. Кини хонор 
киэһэтигэр күө-дьаа буолан эл-

бэҕи кэпсэтэллэрэ. «Шли лихие 
эскадроны приамурских парти-

зан», «Хайыһар» диэн 
ырыалары сөбүлээн 
ыллыыллара.

Биир киэһэ убай 
Ылдьаа балалайкаҕа, 
у б а й б ы т  Г а н я 
скрипкаҕа оонньо-

оннор нуучча-саха 
ырыаларын ыллаа-

тылар, дьиэбитигэр 
үчүгэйкээн кэнси-

эр көрөн астынны-

быт. Убай Ылдьаа биир киһини 
батыһыннаран, хоноһолуу кэл-

лэ. Киэһэлик хоноһобут атаҕын 
тобугуттан илиилэринэн тар-

дыстан олорон, ыллаан-туойан 
барда. Олоҥхоһут эбит. Биһиэхэ, 
хаһан да олоҥхо диэни истэ илик 
оҕолорго, сонун, дьикти буолла. 
Соҕотоҕун араас оруолу толо-

рон дьүһүйэр — биир киһи те-

атра эбит. Дьоммут сотору-со-

тору: «Ноо!», «Дьэ дуо!?», диэн 
астыналларын биллэрэллэр. 
Олоҥхоһуппут остуоруйа си-

рин ойуулаата, аны кыыс буха-

тыыр буолан, куолаһын уларыт-

та, онтон абааһы уола буолан, 
ыһыытаан-хаһыытаан барбы-

тыгар биһиги салынныбыт, эп-

пит сааһа аһыллан куттанныбыт. 
Түргэнник ороммутун була охсон 
утуйан хааллыбыт. Кэлин сэрэй-

дэххэ, олоҥхоһут Бэдьээлэ эбит. 
Ол курдук, «Дьырыбына Дьыры-

лыатта кыыс бухатыыр» олоҥхо-

тун куттанан, ситэ истибэтэхпит. 
Сарсыарда эрдэ хоноһолор бар-

быттар этэ. Аҕабытыттан ыйыт-

тыбыт: «Киэһэ ити тугу туойда, 
хаһыытаата?». «Оҕолоор, ити 
олоҥхо диэн. Саха дьонун ыра 
санаата, кэрэҕэ тардыһыыта. 
Саха тыла муударайын, баай-

ын көрдөрөр олоҥхо», - диэн 
хоруйдаата. Оҕо сылдьан Таат-

та олоҥхоһуттарын истибитим 
үчүгэйиэн. Биһиэхэ, Куһаҕан 
Ыал нэһилиэгэр, ыалларга хоно 
сытан олоҥхолообуттара. Дьон 
махтанан сыарҕа муҥунан эт, 
арыы тиэйэн ыыппыттара.

Т ү ү н  к ү ү л э б и т  а а н ы н 
тоҥсуйар тыаһыттан уһугуннум: 
«Аҕаа, тоҥсуйаллар, тур». Аҕам 
кытаанах баҕайытык утуйа сы-

тар. Онтон дьиэ аанын сэгэтэн 
ыйыттым:

- Кимҥиний?
- Ылдьаабын, Ылдьаабын.
Күүлэм аанын астым.
- Доҕоор, тээтэҥ баар дуо? 

Уһугуннар эрэ.
А ҕ а б ы н  т у р у о р д у м . 

Куукунаҕа киирэн уоту умап-

пакка, чүмэчи уотун сырдыгар 
дьиппиэрэн олорон, сибигинэһэн 
кэпсэтэллэрин дьиктиргии сана-

ан баран, утуйан хааллым. Сар-

сыарда ийэм улахан саҥатыттан 
уһугуннум:

- Оччоҕо хайдах буолабыт? 
Сүөһүбүтүн-аспытын, дьиэби-

тин-уоппутун быраҕан, оҕолор-

бутун сүгэн хоту күрүүбүт дуо?
Аҕам оргууй,  уоскутар 

саҥата:
- Дьэ, буоллахпыт, убай Ыл-

дьааны намтаппыттар, норуот 
өстөөҕө оҥорон эрэллэр. Эһи-

гини хаарыйыахтара, эрдэтинэ 
хоту көһүҥ диэн бөөлүүн кэлэн 
сэрэтэн барда.

Дьонум кэпсэтэллэрин ол 
саҕана өйдөөбөтөҕүм. Ол сайы-

ныгар Эдьигээҥҥэ көспүппүт. 
Аҕам госбаан управляющайы-

нан, онтон «Жиганскай» совхоһу 
тэрийбитэ. Дойдубутугар кэлин 
төннүбүппүт.

Күһүн аҕабынаан куоракка 
киирдибит. Массыынабыт Ленин 
болуоссатыттан чугас, эргэ ик-

ки этээстээх мас дьиэ таһыгар, 
тохтоото. Балачча буолан баран, 
аҕам биир киһилиин кэллилэр. 
Киһибит баһыыба-махтал этэн 
баран, киллэрбит кууллаах эп-

питин сүгэн барда.
- Аҕаа, ити кимий?
- Убай Ылдьаа улахан уола 

— Ылдьаа. Оҕо эрдэхпититтэн 
билсэбит.

Аҕам кэлин даҕаны кэһии гы-

нан эт-арыы киллэрэр этэ. Кэлин 
толкуйдаан баран ыйыттым:

- Аҕаа, убай Ылдьаа диэн 
кимий? Кини тылын истэр, уба-

астыыр киһиҥ этэ дии. Намҥа 
кинини тоҕо ким да ахтыбатый, 
ханна да суруллубатый?

- Убай Ылдьаа — Илья Его-

рович Винокуров. Улахан, сүдү 
киһи. Оҥорбут үтүөтэ умнуллуо 
суоҕа. Аата ааттаныа. Партия 
обкомун секретарынан үлэлиир 
кэмигэр, дьон хоргуйууттан 
өлүүтүн быыһаабыта. Ыарахан 
ыарыылар тарҕаналларын ач-

чаппыта. Саха сиригэр тимир 
суол кэлиитин туруорсубута. 
Саха государственнай универ-

ситетын, сир баайын үөрэтэр 
институту астарбыта. Чурап-

чылары дойдуларыгар хотуттан 
төннөллөрүн көҥүллээбитэ. Ту-

руорсан, Москваттан аналлаах 
медицинскэй хамыыһыйа — про-

фессордар Саха сиригэр сэллик, 
ис тиибэ, саһарар уонна трахома 
— ыарахан ыарыылар төһө эл-

бэхтэрин, тарҕаныыларын чин-

чийбиттэрэ. Хамыыһыйа түмү-

гүнэн анал программа оҥотторон, 
үп-харчы көрдөрөн-анатан, куо-

ракка сэллиги үөрэтэр, эмтиир 
ЯНИИТ, трахоманы эмтиир дис-

пансер аһыллыбыттара. Оройу-

оннар аайы сэллиги эмтиир саҥа 
балыыһалары астарбыта. Саха 
дьонун сиэбит ыарыы — сэллик, 
хараҕа суох буолуу биллэ аҕы-

йаата, - диэн миэхэ, медучилище 
устудьуонугар, быһааран биэрдэ.

- Биһигини, Софроновтар 
аймаҕы, быыһаабыт, ыарахан 
кэмнэрбитигэр өрүһүйбүт-Илья 
Егорович Винокуров буолар.

- Ол хайдах? Хаһан буолбу-

тай, аҕаа?
- Ол гражданскай сэрии саҕа-

на. Булуҥҥа Ылдьаа билиэҥҥэ 
түбэспит. Үлтү кырбаан, сар-

сыарда дьаһайыах буолан 
утуйбуттар. Ылдьаа дьолугар, 
түүҥҥү харабылга Софронов 
Никиитэ, эн эһэҥ орто быраа-

та, анаммыт. Ылдьаа нэһиилэ 
бөтүөхтээн: «Никиитээ, уута 

аҕал эрэ»,- диэн көрдөспүт. Ни-

киитэ уу иһэрдбитигэр: «Доҕоор, 
Никиитэ, биһиги, биир тэлгэһэ 
оҕолоро, бииргэ улааппыт-
үөскээбит ыаллыы олорбуппут, 
аймахтыыбыт даҕаны. Эн хай-

дах бу дьоҥҥо тиксэн хааллыҥ? 
Эйигин көрөн соһуйдум». Ни-

киитэ: «Бырааппын Ньукууһу, 
уон аҕыс эрэ саастаах оҕочооһу, 
Никольскайга бэринэн, саатын 
уунан турдаҕына, саабыланан 
төбөтүн хайа охсубуттара… Ол 
дьулаана, ынырыга сүр этэ. Ол 
абаккабар, иэстэһээри бу дьоҥ-

ҥо кыттыспытым».
Ылдьаа киһитигэр Сэбиэскэй 

былаас туһунан, бэриннэххэ ам-

нистия диэн уураах баарын бы-

һааран кэпсээбит. Ол түүн Ни-

киитэ Ылдьааны таҥыннаран, 
сыарҕанан күрэтэн кэбиспит. 
Өлөр өлүүттэн быыһаабыт. Кэн-

ники Никиитэ амнистияланан 
дойдутугар төннүбүтэ. Софро-

новтары бандьыыт 
аймахтара аатырдан, 
атаҕастааһын буол-

бута. От оттуур хо-

дуһаларын, бурдук 
ыһар бааһыналарын, 
сүөһүлэрин-астарын 
күүһүнэн колхуо-

ска былдьаабыттара. 
Дьоммут ыксаан, оло-

рор түөлбэлэриттэн 
көһөн, Куонда Кириэскэ киирэн 
олохсуйбуттара. Куоластыыр 
быраап быһыллан, оҕолору ос-

куолаҕа ылбатахтара. Никиитэ 
куоракка киирэн, убай Ылдьаат-

тан харысхал сурук суруттаран 
таһаарбыта. Онтон ыла туора-

тыы тохтообута. Оскуолаҕа хо-

йутаан киирбиппит. Быраатым 
Ганя, балтым Ааныс, бары ос-

куоланы туйгуннук бүтэрбип-

пит. Ордук ахсааҥҥаа, саха-ну-

учча тылларын суруйуутугар 
дьоҕурдаахпытын истэ-билэ 
сылдьан, убай Ылдьаа сүбэтинэн, 
кини кэпсэтэн, госбааҥҥа суоч-

чутунан киирбиппит. Орто, үр-

дүк партийнай үөрэҕи бүтэрэн, 
балтым Ньурбаҕа культура от-

делын бухгалтера, быраатым 
Ганя — саха театрын кылаабы-

най бухгалтера, мин народнай 
хонтуруол председателэ буол-

лубут. Урукку госбаан управля-

ющайыгар, Ленин уордьаннаах 
Ядрихинскай бухгалтерга, мах-

танабыт. Кини биһигини суокка-
учуокка үөрэппитэ-такайбыта. 
Үөрэхтэнэн, үлэһит дьон буо-

ларбытыгар убайбыт Ылдьаа 
дурда-хахха буолан көмүскээн, 
сүбэлээн-амалаан көмөлөспү-

тэ, өҥөтэ элбэх. Онтон атын, 
ким оскуолаҕа үөрэтиэй, үлэҕэ 
ылыай бандьыыттар сыдьаанна-

рын?! Көмүлүөк оһохтоох, буор 
балаҕаммар олорор аҕам курдук 
Нам ыалларыгар, тэрилтэлэргэ 
атынан уу баһан, айахпын иит-

тэн олоруо этибит.
Карл Маркс аатынан колхуо-

ска, кэлин Хатыҥ Арыы совхоз-

ка дойдум дьоно кэлэн:«Салай»,- 
диэн ыҥыраллар. Буолуммап-

пын, санаам буолбат. Бу кэмҥэ 
дылы КГБ доппуруостуур. Ки-

мэ биллибэт киһи: Софронов-

тар былыргыны ахтан, аймаҕы 
үөҕэн, хаста да суруйдулар. Сэ-

рэйдэххэ, буруйдаах аҕам кы-

ра быраата — Дьуон Софронов 
кыайа тутар буолуо. Эдэригэр 
кыһыл комсомол аатыран, суо-

стана-суодаллана сылдьыбыта. 
Баайдартан баайдарын был-

дьыыр анал үлэлээҕэ, дьоҥҥо 
өскө барбыта буолуо. Баайын 
былдьатан атаҕастаммыт киһи 
ньоҕохтоһоро буолуо. Эн итини 
кимиэхэ да кэпсээмэ, эккирэтэ 
сылдьыахтара», - аҕам кэпсээнин 
түмүктээтэ.

Убай Ылдьаа үбүлүөйүн сы-

лынан, кини аатын Софроновтар 
аймах ааттарыттан истиҥник са-

наан-ахтан ааһабыт уонна кини 
олорбут олоҕун, оҥорбут үтүөтүн 
хаһан да умнуохпут суоҕа. Кэн-

чээри ыччаппытыгар кэпсиэх-

пит, тиэрдиэхпит.
Ырыаҕа ылланан, тойукка 

туойуллан,
Ыллыктаах ыччаппыт, Ыл-

дьаабыт айхаллан!
Албаныаҥ үйэҕэ үс саха ба-

арына,
Аатырыаҥ аар-саарга эн, Са-

ха саарына!
Быраас Роман СОФРОНОВ

Чтобы приобщить человека 
к употреблению этой гадости, 
нужно совсем немного. Достаточ-

но утаить от наивного потреби-

теля правдивую информацию о 
наркотических свойствах пред-

лагаемого «продукта», навязы-

вая ему одностороннее мнение 
о его «пользе». А если полезных 
свойств у товара не окажется – 
их приходится просто выдумы-

вать, хотя бы для «малых доз»!
Многочисленные опыты на 

животных, проведённые Иваном 
Петровичем Павловым, показа-

ли, что после сравнительно не-

больших доз алкоголя у собаки 
гаснут выработанные условные 
рефлексы (восстанавливаются 
лишь через шесть дней). Опыты 
более поздних лет подтвержда-

ют отрицательное воздействие 
алкоголя на нервную систему.

Машинистка, которой перед 
началом работы дали выпить 25 
граммов водки, делает ошибок на 
15–20% больше, чем всегда. Во-

дитель автомобиля пропускает 
запрещающие знаки, стрелок не 
может точно поразить мишень…

На выполнении более слож-

ных заданий влияние «малых 
доз» принятых внутрь растворов 
этилового спирта сказывается 
ещё сильнее. При этом этанол не 
только снижает работоспособ-

ность, но и уменьшают стремле-

ние к творчеству. Даже пьющие 
наиболее «умеренно» со време-

нем становятся неспособными к 
систематической работе.

Известный физик-теоретик 

Лев Давыдович Ландау в своих 
воспоминаниях писал: «Тра-

диционно выпитый новогодний 
бокал шампанского на целый 
месяц лишает меня творческой 
активности».

Опыты доказывают, что, дей-

ствительно, после приёма 200 г. 
вина способности к творчеству, 
аналитической деятельности, 
обобщению информации – т. е. 
все высшие функции мозга – 
полностью восстанавливаются 
лишь через 18–20 суток. Таким 
образом, если употреблять ал-

коголь чаще, чем один-два раза 
в месяц, мозг так и не сможет 
освободиться от влияния нарко-

тического яда и всё время будет 
находиться в отравленном состо-

янии. А в случае непрерывного 

воздействия алкоголя на мозг 
вред, причиняемый ему, конечно 
же, очевиден.

Причиной автомобильных 
катастроф является не алко-

голизм, не пьянство, а любое 
употребление алкоголя. Иссле-

дования чехословацких учёных 
показали, что кружка пива, вы-

питая шофёром перед выездом, 
увеличивает количество аварий 
в 7 раз по сравнению с трезвыми 
водителями. Приём 50 г водки 
увеличивает это число в 30 раз, а 
приём 200 г водки – в 130 раз. Эти 
данные говорят о том, что ника-

кой «допустимой» концентрации 
спирта в крови, которая якобы не 
оказывает существенного влия-

ния на частоту аварий на транс-

порте, просто не существует.
При этом надо иметь в ви-

ду, что влияние этанола на цен-

тральную нервную систему, а 
следовательно – на внимание, 
быстроту реакции и т. д. сказы-

вается даже спустя несколько 
дней после принятия внутрь ин-

токсиканта.
Таким образом для алкого-

ля не существует безвредных 
доз, как и для любого другого 
наркотика – морфия, героина, 
назначаемых врачами только в 
исключительных случаях и на 
короткий срок (максимум на 1-2 
дня), иначе возникнет наркоти-

ческая зависимость.
Из книги Александра 

Почекета
 «Сберечь свободу»

За здоровый
 образ жизни

САМАЯ НАГЛАЯ 
ЛОЖЬ ОБ АЛКОГОЛЕ

Ложь №1: «Малые до-

зы алкоголя полезны»
Сейчас многие авто-

ры пишут (а газеты и 
журналы, к сожалению, 
печатают), что так на-

зываемые «умеренные 
дозы», «культурное упо-

требление» вина или пи-

ва не только безвредны, 
но даже «полезны». Все 
эти утверждения столь 
же безграмотны, сколь и 
опасны.

И.Е. Винокуров төрөөбүтэ 120 сыла

УБАЙ 
ЫЛДЬАА

Ытык Нам оҕонньор муударай санаата,
Чаҕылхай Максиммыт инник ырата -
Ылдьаабыт, эн хорсун олоҕуҥ кылаата
Ыҥырар, угуйар үрдүккэ, сырдыкка.

Макар Жирков

Улуус баһылыгын колонката

ААСПЫТ НЭДИЭЛЭҔЭ
 Ааіааччы, дорообо!

Быйыл оттооһуҥҥа балаһыанньабыт 
олус уустук. Атырдьах ыйын 15 күнүгэр 4700 
тн от бэлэмнэнэн, сыллааҕы былаантан баара 
эрэ 13,4% тэҥнэстэ, былырыын баччаҕа 57,4% 
этэ. Үөскээбит балаһыанньаны барытын учу-

оттаан, атырдьах ыйын 2 күнүгэр ыксаллаах 
быһыыга-майгыга комиссия мунньаҕар ити 
күнтэн улууска ыксаллаах балаһыанньаны 
биллэрбиппит. Уу кэлэн, 755 га ходуһа, 185 тн 
ордук бэлэмнэммит от ууга баран, от үүнүүтэ 
намыһаҕа маныаха төрүөт буолла. 

Оттооһуҥҥа ыарахан балаһыанньа Нам, Хаҥалас улууста-

рыгар бэлиэтэннэ, ону тэҥэ Тааттаҕа ардах быыстала суох түһэн 
эмиэ уустугурда. Правительство оттооһуҥҥа айылҕа уустукта-

рыттан балаһыанньаны туоратыыга 40 мөл. солк. көрбүтүттэн, 
биһиги улууспутугар 3 мөл. солк. бэрилиннэ. Маны нэһилиэктэ-

ринэн улуус иһигэр сири ордорбокко оттооһуҥҥа туһаайан, сүөһү 
төбөтүн ахсаанынан тыыран үллэрии ыытыллыаҕа. Манна ума-

тык, баржаларынан, паромунан мобильнай этэрээттэри ыытыы 
ороскуоттара толуйуллуоҕа.

Ааспыт нэдиэлэҕэ Кэбээйи улууһун Сииттэ нэһилиэгэр (сол-

буйааччым Е.Е. Гоголев, Хамаҕатта, Никольскай нэһилиэктэрин 
баһылыктара, Хатыҥ Арыы нэһилиэгин депутаттарын салайаач-

чыта састааптаах) тиийэммит, Энгельс учаастагар 1000 га сири 
оттооһуҥҥа аренднай төлөбүрэ суох ыллыбыт, манна бүгүн-
сарсын Хамаҕаттаттан, Никольскайтан мобильнай этэрээт оттуу 
тиийиэҕэ, итини таһынан Сииттэ ИП-лара 1100 тн оту атыыга 
бэлэмниэх буоллулар. Ити курдук, Мэҥэ Хаҥалас, Уус Алдан 
улуустарын баһылыктарын кытта 1000-лыы тн от атыылаһарга 
барыллаан кэпсэтии барда. 

Арбын отчуттара Фрунзеҕа тиийэн, ордубут ходуһалары си-

тэри оттуохтара, хатыҥ арыылар Партизан алаастарыттан от 
эбиниэхтэрэ, таастаахтар Улуу Сыһыыга тиийэн эбии оттуохтара. 
Ити курдук былааннаан, хаар түһүөр диэри илиини араарбакка 
турунан, 26-29 тыһ. тн тиэртэхпитинэ кыстыгы туоруохпутун сөп. 

Александр АТЛАСОВ



“ЭҐСИЭЛИ” 3Атырдьах ыйын 9 күнэ. 2016 с.

- Нам улууһуттан 12, Саха 
сириттэн уопсайа 20 буолан 
айаннаабыппыт. Николай Ни-

колаевич Волков, тустуу вете-

ран - тренера салайааччылаах, 
«Бэс чагда» санаторийга ти-

ийбиппит. Салайааччы солбу-

йааччытынан Акулина Ильи-

ничнаны анаабыттара. Бастаан, 
Коммунаркаҕа тиийэн, Сахабыт 
сирин государственнай поли-

тическай деятеллэригэр М.К. 
Аммосовка, И.Н Бараховка, 
С.Н. Донская — Москвинаҕа 
анаммыт бааматынньыкка сыл-

дьыбыппыт. Бу бааматынньык 
2002 сыллаахха Саха Респу-

бликатын бастакы президена 
М.Е. Николаев көҕүлээһининэн 
тутуллубут. Хас сылын ахсын, 
үгэс курдук, сахалар сибэкки 
дьөрбөлөөх биһиги киэн туттар 
государственнай политическай 
деятеллэрбит бааматынньык-

тарыгар кэлэллэр эбит.
Ю.В. Заболев, М.К. Аммосов 

кыыһа Лена Максимовна Ам-

мосова тыл этэн бүппүттэрин 
кэннэ, биһиги эмиэ тыл эттибит 
уонна сонун буоллун диэн кэн-

сиэрдииргэ сананныбыт. Саха 
тыынын тиэрдээри, тоҥ буор 
анныгар сытар дьон иһиттиннэр 
диэн, мин хомус тыаһатан 
лыҥкынаттым, М.К. Аммосовка 
анаммыт ырыаны ыллаатым,. 
Бары сэргии, уйадыйа иһитти-

лэр. Хамаҕаттаттан сылдьар 8 
оҕолоох герой-ийэ Винокуро-

ва Ульяна Федоровна ылбаҕай 
куолаһынан тойугу тобулуттан 
ылла. Кэнсиэрбитигэр уопсайа 

10 нүөмэри көрдөрдүбүт, бары 
да талааннаах дьон мустубут 
буолан, түргэн тэтиминэн кэн-

сиэрбитин түмүктээтибит. Л.М. 
Аммосова олус сонун долгутуу-

лаах буолла диэн махтал тылын 
эттэ. Ыам ыйын 6 күнүгэр «По-

клонная гораҕа» автобуһунан 
айаннаан тиийбиппит. Урук-

кута Георгий Победоносец күнэ 
буоллаҕына, билигин Кадеттар 
күннэрин бэлиэтии сылдьал-

ларыгар тиийбиппит. Бары 
эйэҕэстик көрөллөр, чиэс биэ-

рэн дорооболоһоллор.
«Бэс чагда» санаторийга ба-

ран олус сынньанныбыт, кэн-

сиэр көрдөрөн саҥа сүүрээни 
киллэрдибит.

Дьоллоох Дьокуускайбыты-

гар ыам ыйын 9 күнүгэр айанна-

ан кэлбиппит, дойдубут үчүгэй 
сонуннаах көрүстэ - сиэммит 
Норуоттар икки ардыларынаа-

ҕы үҥкүү күрэҕэр 4 кубок, 6 ди-

плом наҕараадалаах.
Санаторийтан чэпчээн, сын-

ньанан кэлэн баран, Дьааҥыга 
үөрэппит оҕолорбут оскуоланы 
бүтэрбиттэрэ 50 сылыгар айан-

наабыппыт.
Түмүккэ этиэ этибит, ман-

нык киэҥ таһымнаах санаторий 
баара олус үчүгэй уонна кэрэх-

сэбиллээх. Кэлэр сылга хайаан 
да баран сынньаныахпыт, хо-

мус тыаһын лыҥкынатыахпыт, 
кэнсиэр кэһиилээх тиийиэхпит.

Аксинья ТАТАРИНОВА

 Степан Гаврильевич олун-

ньу ый 17 күнүгэр 1927 с. Сун-

таар улууһун Сиэйэ нэһилиэгэр 
Корниловтар диэн ыалга тө-

рөөбүт. Бу ыалга оҕо турбакка, 
бу оҕону Гаврил Афанасьевич, 
Агафья Семеновна Кириллиннэр 
диэн икки кыыс оҕолоох ыаллар-

га ииттэрэ биэрбиттэр. Улахан 
кыыс Дарья Гаврильевна Сте-

пан 13 саастааҕар Яковлев Дми-

трий Дмитриевич диэн Үөдэй 
киһитигэр кэргэн тахсан олор-

доҕуна, Степаны биэрбиттэр. 
Миитэрэй Миитэрэйэбис сэрии 
саҕаланыытыгар Чурапчыга гос-

баан управляющайынан ананан, 
онно үлэлии дьиэ кэргэнинэн кө-

һөн бараллар. Чурапчыга олорор 
кэмнэригэр Степан Чурапчы пе-

дучилищетыгар үөрэнэ киирэр 
уонна 1946 с. үөрэҕин бүтэрэн, 
Нам оройуонун Үөдэй нэһилиэ-

гэр начальнай оскуола учуута-

лынан ананан үс сыл устата үлэ-

лиир. Эдэр сааһыттан  сүүрэрин, 
хайыһардыырын сөбүлүүрүн 
билэннэр, кинини уон ыйдаах 
физкультура уонна байыаннай 
дьыала курсугар үөрэттэрэллэр. 
Онтон Нам орто оскуолатыгар 
физкультура учууталынан ана-

нан, бочуоттаах сынньалаҥҥа 
тахсыар диэри, 48 сыл устата, 
эҥкилэ суох үлэлээбитэ.

Үөдэйгэ үлэлии сылдьан, 
1948 с. Ядреева Евдокия Федо-

товналыын ыал буолаллар. 6 
кыыс, 5 уол оҕолонон, Кириллин-

нэр диэн 11 оҕолоох улахан дьиэ 
кэргэн буолаллар. Оҕолорун ба-

рыларын үөрэттэрэн, ыал, үлэ-

һит оҥортоон, элбэх сиэннэнэн, 
хос сиэннэнэн элбэх оҕо эбэтэ, 
эһэтэ буолар дьолу билбиттэрэ.

Степан Гаврильевич олус 
сэмэй, дьоҥҥо-сэргэҕэ үтүө 
сыһыаннаах, үлэтигэр олус бэ-

риниилээх киһи этэ. Ол иһин 
үлэлиир коллективыгар, улуус 
оскуолаларын учууталларын, 
доҕотторун, табаарыстарын ор-

тотугар олус ытыктанар, убаас-

танар киһи этэ.
Кэргэнин олус ытыктыыра, 

таптыыра. «Мин Дуунньам-мин 
дьолбор төрөөбүт киһи, 11 оҕо-

ну бэлэхтээбит мин тапталым, 
дьолум»,- диир этэ. Кини ыал-

дьытымсах, «оҕонньорум табаа-

рыстара бары мин улахан уолат-

тарым буолаҕыт» дии-дии чэйин 
куппутунан барар этэ. Кинилэр 
56 сыл дьоллоохтук бииргэ олор-

буттара.
Евдокия Федотовна саха-

лыы мындыр өйдөөх, кэргэнин 
эрэнэрэ бэрт буолан, түөрт оҕо-

лоох олорон, ас-таҥас дэлэйэ 
суох кэмигэр, Евдокия ийэтэ, 
аҕата өйөөннөр, 1955 с. Степан 
Гаврильевиһы Москва куорак-

ка үрдүк үөрэххэ ыыталлар. 
Үөрэххэ Николай Куличкин 
уонна Н. Ноговицын буоланнар 
тиийбиттэр. Экзаменнарын тут-

таран баран, конкурска хапсы-

бакка сырыттахтарына, Николай 
Николаевич Тарскайы көрсөн, 
балаһыанньаларын кэпсээбит-

тэр. Онуоха Тарскай Н.Н. бииргэ 
үөрэммит кыыһа Ташкеҥҥа ин-

ститут ректорынан ананан үлэ-

лии бараары сылдьарын көрсөн 
үс уолаттарын үөрэххэ ылар 
гына кэпсэппит. Онон Москва-

ҕа үөрэнэ кэлбит дьон күннээх 
Узбекистан киинигэр, Ташкент 
куоракка, студенныы бараллар. 
Ташкеҥҥа икки сыл үөрэнэн 
баран, Омскай пединституту-

гар докумуонун физкультурнай 
факультекка туттаран, Омскай 
институтун 1959 с. бүтэрэр уонна 
дойдутугар Намҥа кэлэн үлэтин 
салҕаан, 2004 с. сынньалаҥҥа ба-

рыар диэри үлэлиир.
С т е п а н  Г а в р и л ь е в и ч 

Ташкеҥҥа үөрэнэ сылдьан, 
1955-1957 сс., чэпчэки атлетика-

ҕа Узбекистан сборнай хамаан-

датыгар киирэн, 1957 с. ССРС но-

руоттарын I спартакиадатыгар 
марафоҥҥа сүүрэн, Узбекистан 
спортивнай чиэһин ситиһии-

лээхтик көмүскээбитэ.
Маны таһынан биһиги киһи-

бит 1955 с. студент буола сылдьан 

хлопок хомуйуутугар күҥҥэ 
2-лии нуорманы толорон, инсти-

тут ректора илии баттааһыннаах 
грамотанан наҕараадаланар. 
«Нуучча табаарыстарым итиини 
олох тулуйбат дьон этилэр, нуор-

маларын кыайан толорбокко сор-

доноллоро, ону аһынан көмөлө-

һөр этим»- диэн кэпсиирэ. Саха 
киһитэ тулуурун, чиэһинэйин, 
үлэһитин институкка үөрэнэр 
кэмигэр көрдөрбүтэ.

Омскайга үөрэнэ сылдьан, 
1957-1959 сс., чэпчэки атлети-

каҕа, хайыһарга уобалас чиэ-

һин арааһынай физкультурнай 
обществолар күрэхтэһиилэригэр 
элбэхтик көмүскээбитэ.

Степан Гаврильевич 70-с 
сылларга Комсомол Киин ко-

митета сайын оҕолор үлэ-
сынньалаҥ лааҕырдарын тэ-

рийиигэ ыҥырыы таһаарбытын 

өйөөн, Нам оройуонугар биир 
бастакынан лааҕырга уһун кэм-

ҥэ (30-ча сыл) начальнигынан 
үлэлээбитэ. Сааһырдым диэн мэ-

энэ олорботоҕо, табаарыһынаан, 
Николай Петрович Колпашни-

ковы кытта, «ЭХО» («Эҥсиэли 
хоһуун оҕолоро») экологическай 
оҕо пааркатын Кэҥкэмэ үрэх 
сүнньүгэр арыйбыттара.

Степан Гаврильевич үөрэтэр 
оҕолорун үтүөҕэ, кэрэҕэ, сыр-

дыкка үөрэтии араас өрүттэ-

ригэр барытыгар кыттыбыт, 
үлэлэспит киһи буолар.

Кэргэнинээн Евдокия Федо-

товналыын-иккиэн Нам улуу-

һун бочуоттаах олохтоохторо. 
Евдокия Федотовна Герой-ийэ 
буолар. Кинилэр сэттэ оҕолоро 
аҕаларын курдук үрдүк үөрэх-

тээх педагогтар буолбуттара. 
Кинилэр  ааттара республикабы-

тыгар биллэр 7 №-дээх, Кирил-

линнэр-учууталлар династияла-

ра, диэн СР(Я) дастабырыанньа 
1999 с. туттарбыттара. Кинилэр 
уопсай учууталлаабыт сыллара 
181 сылга тэҥнэһэр.

Степан Гаврильевич дьиэ 
кэргэнэ «Республика чулуу дьиэ 
кэргэттэрэ» Бочуоттаах кинигэҕэ 
2004 с. киллэриллибитэ. Кини 
бэйэтэ-Саха АССР үтүөлээх 
учуутала, үлэ, тыыл ветерана-
Степан Гаврильевич үлэтинэн 
наҕараадалара:

1. 1964 с. - Саха АССР Үрдүкү 
сэбиэтин Бочуотунай грамотата;

2. 1967 с. - ССРС физкуль-

турнай хамсааһынын бэлиэтин 
знага;

3. 1968 с. - САха АССР үтүө-

лээх учууталын аата иҥэриллэр. 
Маны таһынан арааһынай элбэх 
юбилейнай бэлиэлэр, мэтээллэр, 
Бочуотунай грамоталар;

4. 1999 с. - Учууталлар учу-

уталлара;
5. 2007 с. - СР вице-президе-

нин Махтал суруга;
6. 2012 с. - СР Ил Дархан 

грамотата уонна кыһыл көмүс 
чаһыта.

Степан Гаврильевич үөрэп-

пит оҕолоро:
1. Ларионов Егор Михайло-

вич - Саха республикатын Ил 
Түмэн депутата, председателэ 
буолбута;

2. Гаврильев Александр Ива-

нович, Местников Гаврил Гаври-

льевич - Ил Түмэн депутаттара;
3. Юмшанов Петр Петрович - 

РФ тустууга үтүөлээх маастара, 
Саха республикатын Ил Түмэн 
депутата;

4. Гоголев Николай Антоно-

вич - тустууга РСФСР чемпиона, 
СВФУ преподавателэ;

5. Дмитриев Семен Дмитрие-

вич - ССРС олимпийскай сборнай 
хамаандатын тустууга чилиэнэ;

6. Тихонов Максим - ССРС 
тустууга маастара, ССРС Сэби-

лэниилээх Күүстэрин чемпиона;
7. Алексеев Николай Кирил-

лович - көҥүл тустууга РСФСР 
үһүс призера, СВФУ препода-

вателэ;
8. Ядреев Владислав Гаври-

льевич - 1990 сыллардаахха РФ 
«Лучший преподаватель ФК» 
конкурс иккис призера;

9. Ядреев Сив Петрович - на-

циональнай ыстаныыларга спорт 
маастара, Саха АССР физкуль-

тура уонна спорт үтүөлээх үлэ-

һитэ
10. Колесов Савва Васильевич 

- ССРС тустууга маастара;
11. Кутуков Валерий Романо-

вич   боксаҕа Саха АССР чемпио-

на, призердара буолуталаабыта, 
Саха сирин үтүөлээх учуутала.

Степан Гаврильевич бэйэтэ 
Сахатын сирин 1954 сылтан чэп-

чэки атлетикаҕа көмүскээбит, 
ону 1954 с. ылбыт грамоталара 
туоһулууллар.

1. ЦС. ДСО «Искра» - грамота 
1954 г. г. Хабаровск, в соревно-

ваниях за первое место в беге на 
5000 м по легкой атлетике Дальне 
- Восточной зоны;

2. ЦС. ДСО «Искра» - грамота 
1954 г.г. Хабаровск, в соревнова-

ниях за первое место в беге на 
1500 м по легкой атлетике Даль-

не-Восточной зоны;
3. Почетная грамота Обкома 

ВЛКСМ от 11.03.1954 г.
Бу 1954 сылтан саҕалаан тө-

һөлөөх элбэх грамоталары, ди-

пломнары ылбыта буолуой.
Степан Гаврильевич бу Нам 

сирин кыыһын кэргэн ылан, 
дойду оҥостон, төһөлөөх элбэх 
оҕону сырдыкка, кэрэҕэ үөрэтэн 
күүс-көмө буолбута буолуой. 
Бэйэтин саастыылааҕа Ушниц-

кай Петр Афанасьевич, ССРС 
үөрэҕириитин туйгуна бэлиэлээх 
коллегабыт, этэн турар: «Степан 
Гаврильевич-мин учууталым, 
физкультураҕа үөрэппитэ», - 
диэн.

Наммыт наһаа үчүгэй туту-

уларданан эрэр, балыыһа, КСК 
курдук объектарбыт нэһилиэн-

ньэҕэ туһалыахтара турдаҕа. Бу 
культурнай спортивнай спорт-

комплекс тутуутун үгүс элбэх 
киһи кэтэһэр этибит. Били-

гин киэһэ аайы кыра сиэммин 
илдьэн, роликовай хаҥкынан 
хатаһылатабын.

Дьоннор оҕолорун кытта  
бииргэ сылдьан, эт-хаан өттүнэн 
сайдаллара үчүгэй бөҕө буолла-

ҕа. Маны этэн тураммын, оло-

ҕун 48 сылын ыччаттарбыт чөл 
олохтоох, доруобай, дьоллоох 
олохтоох дьон буоллуннар диэн, 
эдэр көлүөнэни физкультура-

ҕа үөрэппит Степан Гаврилье-

вич Кириллин аатын бу КСК-ҕа 
иҥэриэҕиҥ диэн улуус олохто-

охторун, спорт ветераннарын, 
депутаттары, Степан Гаврилье-

виһы кытта бииргэ үлэлээбит 
коллегаларын, улуус салайаач-

чыларын ыҥырабын. Маннык 
уһуннук үлэтигэр бэриниилэ-

эхтик үлэлээбит физкультура 
учуутала, арааһа, Саха сиригэр  
суох буолуо.

Петр ОКОНЕШНИКОВ,
спорт, үлэ ветерана, 

Саха сирин физкультура 
уонна спорт үтүөлээх үлэһитэ, 

Нам улууһун бочуоттаах 
олохтооіо

Мин маннык этиилээхпин

 ААТЫН 
ЎЙЭТИТИЭХХЭ

Мин Степан Гаврильевич Кириллины 1980 сыл балаіан 
ыйыттан, Нам 1 №-дээх оскуолаіа физкультура учуута-

лынан ананан бииргэ үлэлиэхпиттэн, эн-мин дэсиЇэн, олус 
ытыктаЇан, дьиэ кэргэнинэн олус чугастык санаЇан олор-

буппут.

Умнуллубат кэрэ түгэннэр

 «БЭС ЧАГДАҔА» 
ХОМУС ДЬИЭРЭЙДЭ

Муус устар 26 күнүгэр Нам улууЇуттан 12 вете-

ран Москва «Бэс чагда» санаторийыгар ырыа-тойук 
туойан, хомус дьиэрэЇитэн, кэнсиэр көрдөрөн, олус 
үчүгэйдик сынньаммыттарын туЇунан C.С. Колесов, 
сэрии ветеранын, учууталлар учууталларын уонна 
кини кэргэнин, үлэ ветеранын, учууталлар учуутал-

ларын Акулина Ильиничнаны кытта сэЇэргэстим:

Норуоттар икки ардыларынааҕы паралимпийскай кэмитиэт 
(IPC) Россия Паралимпиадаҕа сүүмэрдэммит хамаандатын Оон-

ньуулартан туоратта. Ити туһунан «Новости» РИА иһитиннэрэр. 
Россия хамаандатыгар Саха сириттэн Анастасия Диодорова, Алена 
Дмитриева, Владимир Балынец, Степанида Артахинова бааллара.

Норуоттар икки ардыларынааҕы паралимпийскай кэмити-

эт салайааччыта Филип КрэйвенРоссия допиҥҥа систиэмэтэ 
бүтэһиктээхтик алдьаммытын, коррупциялааҕын бэлиэтиир. Кини 
Сочига буолбут Олимпиадаҕа допиҥҥа боруоба уларытылылыбы-

тын ойуччу тутан этэр. Россия 7 спортсменын 21 боруобатын хос 
оҥорбуттар.

Бүтүн аан дойдутааҕы допины утары тутулуга суох агенство 
(WADA) салайааччыта Ричард Макларен дакылаатын кэнниттэн, 
саҥа чинчийии ыытыллыбыт. Ити түмүгэр көстүбүтүнэн, 19 эрэ 
боруобаны бэрэбиэркэлээбиттэр, оттон 18-ка боруоба иһитигэр аһа 
сылдьыы уонна хаттаан сабыы баара биллибит. Ити туһунан Крэйвен 
этэр. IPC баһылыга Сочига ыытыллыбыт Паралимпиада түмүктэрэ 
саҥаттан таһаарыллыахтарын сөбүн туһунан этэр.

Россия Паралимпийскай кэмитиэтин слайааччыта Владимир Лу-

кин эппитинэн, IPC быһаарыыта Лозаннатааҕы спорт арбитражнай 
суутугар көрүллүөҕэ. Лукин суут ууруута Россия спортсменнарын 
туһатыгар буолуоҕар эрэнэр. Россия Олимпийскэй кэмитиэтин са-

лайааччыта Александр Жуков бэлиитикэ ыгыытын уйбакка, IPC 
маннык быһаарыыны ылбытын бэлиэтиир. Онон Саха сириттэн Ана-

стасия Диодорова, Алена Дмитриева, Владимир Балынец уоннаСте-

панида Артахинова Паралимпиадаҕа кытта бараллара саарбахтанна.

 ПАРАЛИМПИЕЦТАРЫ 
ТУОРАТТЫЛАР

СИА ситимиттэн



“ЭҐСИЭЛИ”4 Атырдьах ыйын 9 күнэ. 2016 с.

Тэрийэн таһаарааччылар: СР Правительствота, «Нам улууһун «Эҥсиэли» хаһыат редакцията» 
автономнай учреждение. Сибээс, информационнай технологиялар уонна маассабай коммуникациялар 
эйгэлэригэр кэтээн көрүүгэ Федеральнай сулууспа СР управлениетыгар 2012 с. олунньу 7 күнүгэр ре-

гистрацияламмыт нүөмэрэ — ПИ №ТУ14-0216.

«ЭҤСИЭЛИ» - Нам улууһун хаһыата.
678380, Саха Республиката, Нам улууһа, Нам сэл., Заложнай уул. 4.

E-mail: Namtsy41141@mail.ru

Сурукка ааккытын-суолгутун, үлэҕитин, дьиэҕит аадырыһын чопчу ыйыҥ. Редакцияҕа киир-

бит суруктар төннөрүллүбэттэр. Автор этэрэ хаһыат санаатыныын мэлдьи биир буолбат.
ОТДЕЛЛАР:
редакторы солбуйааччы — 41496,
хаһыаты таҥыы — 41332,
бухгалтерия — 41141,
факс — 41141, 41496.

Кылаабынай редактор
В.Г. Касьянов

«Эҥсиэли» хаһыат
РИС талылынна, таҥылынна

уонна бэчээттиир сыаҕар бэчээттэннэ.
Аадырыһа: Нам сэл. Заложная уул. N4
Формата А3. Кээмэйэ 1,0 бэчээт. лиис

Көҥүл сыананан атыыланар
Индексэ — Р0005. Тираһа — 1114

Бэчээккэ илии баттаныытын графига —
12:00 ч. 08.08.2016 с.

Бэчээккэ илии баттанна —11:20 ч. 08.08.2016 с.

В соответствии с Законом 
РС(Я) от 15 июня 2016 г. 1659-
З № 951-V «О единовременной 
выплате за счет средств респу-

бликанского материнского капи-

тала «Семья» предусматривает-

ся единовременная выплата за 
счет средств республиканского 
материнского капитала «Семья» 
в размере 15000 рублей лицам, 
получившим сертификат на ре-

спубликанский материнский ка-

питал «Семья» в соответствии с 
Законом РС(Я) от 16 июня 2011 
г. 952-З № 803-IV «О республи-

канском материнском капитале 
«Семья».

Единовременная выплата 
предусматривается, если право 
на РМК «Семья» согласно За-

кону РС(Я) «О республиканском 
материнском капитале «Семья» 
возникло по 31 декабря 2016 г. 
включительно.

При этом, если размер части 
средств республиканского ма-

теринского капитала «Семья» 
составляет менее 15000 рублей, 
право на единовременную вы-

плату наступает в размере  фак-

тического остатка средств ре-

спубликанского материнского 
капитала «Семья» на дату подачи 
заявления о предоставлении та-

кой выплаты.
Заявление о предоставлении 

единовременной выплаты не-

обходимо подать в Управление 
социальной защиты населения 
и труда по месту жительства до 
01 марта 2017 г.

Начальник УСЗН 
Н.Г. Парников

ЫТЫКТАБЫЛЛААХ НАМ 
УЛУУҺУН ОЛОХТООХТОРО!

® «Төрүт Уу» тэрилтэ, са-

йыҥҥы үлэ режимигэр киирби-

тин биллэрэр: 
«Олоҥхо» атыы дьиэтигэр, 

үлэ күнүгэр 9.00. чаастан 19.00. 
чааска дылы, баскыһыанньаҕа 
10.00. чаастан 18.00. чааска дылы 
үлэлиир. 

Дьиэҕэ тиэрдэн биэрии дис-

петчерэ 10.00. чаастан 18.30. чаас-

ка дылы үлэлиир. 
Билсэр телефоннар: 8-924-

873-73-11, 8-914-300-11-70.
 Баскыһыанньаҕа дьиэҕэ 

тиэрдии оҥоһуллубат.
Аппааныга Л. Левин уул. 3 

№-гэр атыыланар (урукку ку-

лууп кинобудката). Үлэ күнүгэр 

9.00. чаастан 18.00. чааска дылы. 
Баскыһыанньаҕа үлэлээбэт.

® ПОУ «Намская техниче-

ская школа ДОСААФ России» 
приглашает всех желающих на 
новый набор по подготовке во-

дителей категории «А», «В», «С», 
«Д», «Е», стоимость обучения ка-

тегории «В» - 20000 рублей, сто-

имость обучения категории «А» 
- 10000 рублей. Трактористы ка-

тегории «В», «С» - 10000 рублей.
Обращаться по адресу: с. 

Намцы, Намский улус, ул. И. Ви-

нокурова, 15.
 Конт. тел. 41-224, 

89681550460
® Продается частный двух-

этажный дом в с. Намцы с над-

ворными постройками (гараж, 
баня, сарай, теплица и т.д.). Газ, 
водопровод. Можно под офис 
или гостиницу (для предприни-

мателей).
Подробности по тел.: 

89141109742, 89247612404

№ 
лота

Адрес площадь, кв.м Начальная 
цена

Шаг 
аукциона

Задаток, руб Расходы на 
подготовку

1 с. Аппаны 1090 100 000,00 р. 3 000 р. 5 000,00 р. 8 000 р.
2 с. Аппаны 1167 103 000,00 р. 3 000 р. 5 150,00 р. 8 000 р.
3 с. Аппаны 1174 168 000,00 р. 3 000 р. 8 400,00 р. 8 000 р.
4 с. Аппаны 1220 175 000,00 р. 3 000 р. 8 750,00 р. 8 000 р.
5 с. Аппаны 1204 173 000,00 р. 3 000 р. 8 650,00 р. 8 000 р.
6 с. Аппаны 1204 173 000,00 р. 3 000 р. 8 650,00 р. 8 000 р.

Избирательная комиссия муниципального образования «Бетюнский наслег»
РЕШЕНИЕ от 01.08.2016 г. № 6

О регистрации выдвинутых кандидатов в депутаты наслежного совета депутатов муниципального 
образования «Бетюнский наслег»

№ ФИО Место работы (служебные) 
занимаемая должность

Принадлежность 
к общественному 

объединению
1 Протопопова Елена Николаевна Учитель начальных 

классов МКОУ «Бетюнская 
СОШ»

Единая Россия

2 Сивцева Мария Валерьевна Организатор детского 
движения МКОУ 

«Бетюнская СОШ»

Единая Россия

3 Заровняев Алексей Алексеевич Шофер МО «Бетюнский 
наслег»

Сторонник

4 Иванова Елизавета Васильевна Заведующая МБДОУ 
«Сардаана»

Единая Россия

5 Сивцева Анна Алексеевна Глава кх «Чооруос» Единая Россия
6 Сивцев Николай Петрович Пенсионер Единая Россия
7 Бандеров Владислав Геннадьевич Учитель физкультуры 

МКОУ «Бетюнская СОШ»
Единая Россия

8 Евстафьева Анна Семеновна Учитель математики 
МКОУ «Бетюнская СОШ»

Единая Россия

9 Пермякова Марфа Гаврильевна Зам. директора по учебной 
части МКОУ «Бетюнская 

СОШ»

Единая Россия 

10 Потапов Альберт Викторович ООО «Суол», заместитель 
генерального директора

Единая Россия 

Избирательная комиссия муниципального образования «Бетюнский наслег» 
РЕШЕНИЕ от 01.08.2016 г. № 7

О регистрации выдвинутых кандидатов в депутаты наслежного совета депутатов муниципального 
образования «Бетюнский наслег»

1 Сивцев Степан 
Ефремович

Пенсионер Справедливая Россия

Избирательная комиссия муниципального образования «Бетюнский наслег» 
РЕШЕНИЕ от 01.08.2016 г. № 8

О регистрации выдвинутых кандидатов в депутаты наслежного совета депутатов муниципального 
образования «Бетюнский наслег»

1 Макаров Михаил 
Алексеевич

Директор АКЦ «Айылгы» Единая Россия

Председатель: С.П. Суздалова

 ® Хамаҕатта бөһүөлэгин 
саҥа учаастагар икки өттү-

гэр дьиэлэрдээх, күрүөлэммит 
уһаайбаны атыылыыбыт.

Тел. 89142281203, 
89245630295, 89644169512

® Продается 3-хкомн. квар-

тира в с. Аппаны. 
Подробная информация по 

тел. 89679135371

® Сдаю комнату одинокой 
женщине в 3-хкомн. квартире в 
центре с. Намцы.

Тел. 89841197554
                                                                                                                                                      

                                                                                                                                                                                                                                                                                                            
        ® Продаю УАЗ бортовой 2003 
г. с документами, УАЗ-фермер 

2006 г. без документов. Цена за 
обе - 255 тыс. руб. Отдельно не 
продается.

Тел. 89243665760

® Выполним любые строи-

тельные работы, металлические 
заборы, электрика домов.

Тел. 89243672813

® Выполним любые строи-

тельные работы дома, дачи, са-

раи, гаражи и т. д.
К.т. 8-924-877-27-69

® Хамаҕаттаҕа чааһынай 
дьиэни куортамҥа биэрэбин.

Тел. 89141098981

® Продается земельный уча-

сток, 32 сотые. Территория ста-

рой пекарни. 1,5 млн. руб.
Тел. 89142992495

Сэрии, тыыл ветерана
ПАВЛОВА

Ольга Степановна
күн сириттэн барбытынан кыыһыгар 

Фаинаҕа, күтүөтүгэр Василийга, сиэннэри-

гэр Маринаҕа, Жаннаҕа, бары сиэннэригэр, 
хос сиэннэригэр дириҥ кутурҕаммытын ти-

эрдэбит.
Намтан Протопоповтар дьиэ кэргэттэрэ

Истиҥник саныыр дьүөгэбитигэр Хоюта-

нова Марина Ивановнаҕа, кини оҕолоругар, 
сиэннэригэр тапталлаах кыыһа

ДЕМЕШИНА
Татьяна Михайловна

эдэр сааһыгар хомолтолоохтук күн сириттэн 
барбытынан дириҥ кутурҕаммытын тиэрдэбит.

Намтан дьүөгэлэрэ Кривошапкина, 
Сидорова, Чупрова, Аверьянова, 
Бурнашева, Бугаева, Докторова

Бииргэ үөрэммит доҕорбут, дьүөгэбит
ДЕМЕШИНА

Татьяна Михайловна
б.дь. от ыйын 25 к. 38 сааһыгар бу күн си-

риттэн соһуччу, хомолтолоохтук олохтон бар-

бытынан кини оҕолоругар, сиэнигэр, ийэтигэр, 
бииргэ төрөөбүттэригэр, чугас аймахтарыгар 
дириҥ кутурҕаммытын тиэрдэбит.

Бииргэ үөрэммит оҕолоро, дьүөгэлэрэ 

2 Хомустаах нэһилиэгин төрүт кырдьаҕас олохтооҕо, сэрии тулаайаҕа, үлэ, тыыл ветерана
ПРОТОПОПОВ
Петр Никитич

ыарахан ыарыыттан күн сириттэн күрэммитинэн оҕолоругар, сиэннэригэр, бары чугас ай-

махтарыгар дириҥ кутурҕаммытын тиэрдэбит.
2 Хомустаах нэһилиэгин дьаһалтата

Күндүтүк саныыр, ытыктабыллаах колле-

габыт, өр сылларга Хамаҕатта нэһилиэгин 
библиотекатын сэбиэдиссэйинэн таһаарыы-

лаахтык үлэлээбит библиотечнай үлэ ветерана
СЕМЕНОВА

Христина Николаевна
олохтон туораабытынан чугас дьонугар, 

оҕолоругар, сиэннэригэр дириҥ кутурҕаммы-

тын тиэрдэбит. Христина Николаевна сырдык 
аата библиотека историятыгар үйэ-саас туха-

ры умнуллубакка хаалыа.
Нам улууһун кииннэммит библиотечнай 

ситимин коллектива

Бииргэ үлэлиир коллегаларбытыгар, Е.М. 
Шапошников аатынан Хамаҕатта орто оскуо-

латын директоры үөрэх чааһыгар солбуйааччы 
Березкина Лилия Николаевнаҕа, нуучча тылын 
учуутала Семенова Надежда Витальевнаҕа, 
бары чугас дьонугар, аймахтарыгар таптал-

лаах ийэлэрэ, эбэлэрэ, үлэ, тыыл ветерана, 
Хамаҕатта нэһилиэгин Ытык киһитэ

СЕМЕНОВА
Христина Николаевна

уһун, ыарахан ыарыыттан күн сириттэн 
күрэммитинэн дириҥ кутурҕаммытын ти-

эрдэбит.
Е.М. Шапошников аатынан Хамаҕатта 

орто оскуолатын коллектива

БИЛЛЭРИИЛЭР

Биһиги элбэх оҕолоох Федоровтар дьиэ кэргэн кыра оҕобут Фе-

доров Арчылаан ДЦП диагнозтаах күн сирин көрбүтэ. Саҥалана 
илик оҕо ыалдьарыттан ордук куһаҕан суох эбит. Кыра киһи ытаан-
соҥоон, ааспат-арахпат ыарыыттан иҥиирэ, уҥуоҕа тартаран аан-

ньа сайдыбакка сытаахтыыр. Оҕобутугар, көмүс чыычаахпытыгар 
көмөлөһөр кыахпыт суоҕуттан  дууһабыт айманар.

Кытай быраастара оҕону эмтииргэ ылсабыт диэн сөбүлэҥнэрин 
биэрэн үөртүлэр. Ону баара, ыҥырыы сурук кэлбитин да үрдүнэн, 
харчыттан иҥнэн хааллыбыт.

Кып-кыракый оҕо кытаанах ыарыыга ытарчалыы ылларан сы-

тара олус ыарахан көстүү буолар эбит. Бар дьоммутуттан биһиги 
оҕобутугар өйөбүл, күүс-көмө буоларгытыгар көрдөһөбүт.

Арчылааҥҥа көмөлөһүөн баҕалаахтар көстүөхтэрэ диэн эрэнэ-

бит. Аһымал дьааһыктар улуус дьаһалтатын дьиэтигэр уонна ма-

ҕаһыыннарга туруоруллуохтара. 
Федоровтар дьиэ кэргэн

БИЛЛЭРИИЛЭР

ТРЕБУЕТСЯ РЕГИОНАЛЬНЫЙ 
ПРЕДСТАВИТЕЛЬ В С. НАМЦЫ

 в ООО МФО «Денежный поток» - 11 лет работы на 
рынке потребительских займов. Требования: опыт 
работы от 5 лет, возраст от 30 лет, зарплата высокая.

 Резюме на denpotok@mail.ru, факс в г. Якутске: 
8-4112-325-333, Телефон 8-9142-733-070

®

ОБЪЯВЛЕН АУКЦИОН НА 
ЗЕМЕЛЬНЫЕ УЧАСТКИ! 
Земельные участки находят-

ся в квартале «ОЗЕРНЫЙ» 
с. Аппаны Хатын-Арынско-

го наслега.

Организатор аукциона ООО 
«РЕАЛ-ПРАВО»

ДАТА АУКЦИОНА: 19 авгу-

ста 2016 года в с. Аппаны
С вопросами обращаться по 

телефонам:

89142667598, 89243672586 
(ватсап) 43-010. 

группа в контакте http://
vk.com/real_pravo_nam

эл. почта: Real_pravo@mail.
ru

УБААСТАБЫЛЛААХ ЭҤСИЭЛИ ЭБЭ 
ХОТУН ОЛОХТООХТОРО! БИИР 

ДОЙДУЛААХТАРБЫТ!

http://vk.com/real_pravo_nam
http://vk.com/real_pravo_nam

